
«Әбілқас Сағынов атындағы Қарағанды техникалық университеті» коммерциялық 
емес акционерлік қоғамының Корпоративтік хатшысы туралы

ЕРЕЖЕ

1. Жалпы ережелер

1. Осы Ереже «Акционерлік қоғамдар туралы» Қазақстан Республикасының Заңына, 
«Ұлттық әл-ауқат қорын қоспағанда, мемлекет бақылайтын акционерлік қоғамдардағы 
корпоративтік басқарудың үлгілік кодексін бекіту туралы» Қазақстан Республикасы Ұлттық 
экономика министрінің 2018 жылғы 5 қазандағы №21 бұйрығына, «Әбілқас Сағынов 
атындағы Қарағанды техникалық университеті» коммерциялық емес акционерлік 
қоғамының (бұдан әрі - Қоғам) Жарғысына, 2023-2026 жылдарға арналған «Әбілқас 
Сағынов атындағы Қарағанды техникалық университеті» КеАҚ және университет 
оқытушылары мен қызметкерлерінің кәсіподақ ұйымы арасындағы ұжымдық шартқа және 
Қазақстан Республикасының өзге де нормативтік құқықтық актілеріне сәйкес әзірленді (осы 
тармақ Қозамның Директорлар кеңесінің 2023 жылгы 27 желтоқсандагы шешімімен 
толықтырылды).

2. Корпоративтік хатшы өз қызметінде Қазақстан Республикасының қолданыстағы 
заңнамасын, осы Қағиданы, Қоғамның Жарғысын және «Әбілқас Сағынов атындағы 
Қарағанды техникалық университеті» КеАҚ корпоративтік басқару кодексін және Қоғамның 
өзге де ішкі нормативтік құжаттарын, сондай-ақ Жалғыз акционер мен Директорлар 
кеңесінің шешімдерін басшылыққа алады (осы тармақ Қозамның Директорлар кеңесінің 
2024 жылгы 27 желтоқсандагы шешімімен толықтырылды).

3. Корпоративтік хатшы - Директорлар кеңесінің және (немесе) Қоғамның атқарушы 
органының мүшесі болып табылмайтын коммерциялық емес акционерлік қоғам қызметкерін 
Директорлар кеңесі тағайындайды. Корпоративтік хатшы өз қызметінде Директорлар 
кеңесіне есеп береді және бағынады (осы тармақ Қогамның Директорлар кеңесінің 2024 
жылгы 27 желтоқсандагы шешімімен толықтырылды).

4. Корпоративтік хатшы Қоғамның органдары мен лауазымды адамдарының Жалғыз 
акционердің құқықтары мен мүдделерін қамтамасыз етуге, сондай-ақ Қоғамның 
корпоративтік басқару саласындағы ережелерін, Жарғысын және Қоғамның өзге де ішкі 
құжаттарын ұстануға бағытталған рәсімдерді сақтауын қамтамасыз етеді.

5. Корпоративтік хатшы Директорлар кеңесінің отырыстарын дайындауды және 
өткізуді, Директорлар кеңесінің отырысына материалдарды қалыптастыруды қамтамасыз 
етеді, Директорлар кеңесінің отырысын дайындау үшін материалдарға қол жеткізуді 
қамтамасыз етуге бақылау жүргізеді.

2. Корпоративтік хатшы лауазымына тағайындау және лауазымнан босату тәртібі

6. Корпоративтік хатшы Директорлар кеңесінің шешімімен тағайындалады. Шешім 
Директорлар кеңесі мүшелерінің жай көпшілік дауысымен қабылданады.

7. Корпоративтік хатшы лауазымына тағайындау немесе лауазымынан босату туралы 
мәселе Директорлар кеңесінің отырысына енгізіледі. Корпоративтік хатшы лауазымына 
кандидаттьщ көрсетілген отырысқа қатысуы міндетті.

